
КУН ТАРТИБИ:

Халқ таълими вазирлиги ҳузуридаги Жамоатчилик кенгаши фаолият самарадорлигини ошириш, кенгашнинг янги таркибини тасдиқлаш тўғрисида.

(Б.Саидов, А.Раджиев, кенгаш аъзолигига таклиф этилган номзодлар, Б. Саидов)

Халқ таълими тизимида амалга оширилаётган ислоҳотларни амалга оширишда  давлат органларининг жамоат ташкилотлари билан ҳамкорлигини йўлга қўйиш, қабул қилинаётган норматив-ҳуқуқий ҳужжатларнинг мазмун-моҳияти тўғрисида батафсил тўхталиб ўтилди. 
Жамоатчилик кенгашининг янги таркиби билан таништирилиб, келгусида кенгаш томонидан амалга ошириладиган ишлар муҳокама қилинди. Хусусан, кенгашнинг асосий вазифалари этиб қуйидагилар белгиланиши келишиб олинди.
халқ таълимига оид қабул қилинаётган норматив-ҳуқуқий ҳужжатлари, шунингдек, халқ таълимини ривожлантириш дастурларида жамоатчилик манфаатлари ва жамоатчилик фикри ҳисобга олиниши, фуқароларнинг, юридик шахсларнинг ҳуқуқлари ва қонуний манфаатларини, жамият манфаатларини ҳимоя қилиш соҳасида қонун ҳужжатлари талаблари ижросини таъминлаш, Вазирлик зиммасига юкланган ҳамда ижтимоий ва жамоатчилик манфаатларига дахл қилувчи вазифалар ва функцияларни бажариш, давлат хизматларини кўрсатиш, ижтимоий шериклик доирасида амалга ошириладиган битимлар, шартномалар, лойиҳалар ва дастурларни рўёбга чиқариш бўйича Вазирлик ва унинг мансабдор шахсларининг фаолияти устидан жамоатчилик назоратини амалга ошириш;

биргаликда мулоқот қилиш, Вазирликнинг нодавлат нотижорат ташкилотлар, оммавий ахборот воситалари ва фуқаролик жамиятининг бошқа институтлари билан самарали ҳамкорлигини таъминлаш учун Вазирликни фуқаролар билан боғлаб турадиган «кўприк» вазифасини бажариш;

Вазирликка нодавлат нотижорат ташкилотлар ва фуқаролик жамиятининг бошқа институтларидан келиб тушган ижтимоий аҳамиятга молик лойиҳаларни умумлаштириш ва баҳолаш;

фуқароларнинг ҳуқуқлари, эркинликлари ва қонуний манфаатларига дахл қилувчи энг муҳим масалалар юзасидан Вазирликнинг фаолияти ҳақидаги жамоатчилик фикрини тизимли мониторинг қилиш ва ҳар томонлама таҳлил қилиш, социологик сўровлар ўтказиш, жумладан уларни ахборот-коммуникация технологияларидан фойдаланган ҳолда ўтказиш;

Вазирлик фаолиятида коррупцияга қарши курашиш соҳасидаги давлат дастурлари ва бошқа дастурларни ишлаб чиқиш ҳамда амалга оширишда иштирок этиш, коррупцияга қарши курашиш бўйича олиб борилган ишлар устидан мониторинг ва таҳлил ўтказиш, шунингдек, уларнинг натижалари бўйича таклифлар тайёрлаш;

Вазирлик фаолиятининг очиқлигини таъминлаш бўйича амалга оширилаётган тадбирларни мониторинг қилиш, унинг фаолияти тўғрисида батафсил ахборот олиш имкониятларини таҳлил қилиш, уларни янада кенгайтириш бўйича таклифлар ишлаб чиқиш;

Вазирлик фаолиятини ислоҳ қилишда фуқаролар иштирок этиши учун яратилган шарт-шароитларни ўрганиш ва уларни яхшилаш бўйича таклифлар ишлаб чиқиш;

Вазирлик фаолияти бўйича фуқаролар ўртасида ўтказиладиган тушунтириш ишлари ва маънавий-маърифий тадбирларда иштирок этиш, уларнинг самарадорлигини ошириш юзасидан таклифлар ишлаб чиқиш; 

Вазирлик ҳамда Вазирлик тасарруфидаги республика ташкилотлари ходимлари ва улар оилаларининг уй-жой, ижтимоий-маиший, хизмат 

шарт-шароитларини, уларга малакали тиббий ёрдам кўрсатиш шароитларини, шунингдек, ишдан бўшатилган ёки захирага олинган ходимларни ижтимоий ва касбий мослаштириш бўйича муаммоларни комплекс таҳлил қилиш ҳамда таҳлил якунлари бўйича мазкур шароитларни яхшилаш юзасидан таклифлар киритиш.
Жамоатчилик кенгаши вазифалари мазмуни бўйича аъзолар ўзларининг фикр ва мулоҳазаларини билдиришди, кенгашнинг Низомини ишлаб чиқиш ва тасдиқлаш таклиф қилинди. Шунингдек, кенгашнинг ваколатларига киритиладиган масалалар муҳокама қилинди ва низомни шакллантиришда кенгаш ваколатларига қуйидаги йўналишларни киритиш таклиф этилди. 

Халқ таълими доирасидаги муаммо ва масалаларни жойига чиқиб ўрганиш бўйича сайёр қабуллар ташкил этиш (бунда, сайёр қабуллар ташкил этилиш муддати ва манзиллари вазирлик билан келишилган ҳолда амалга оширилади);

фуқароларнинг вазирликка мурожаатларни ўрганиб чиқиш ва таклифлар киритиш;

Қорақалпоғистон Республикаси, Тошкент шаҳри ва вилоятларда ҳудудий Жамоат кенгашларини ташкил этиш. Бунда ҳудудий жамоат кенгашлари Қорақалпоғистон Республикаси халқ таълими вазирлиги, Тошкент шаҳри халқ таълими бош бошқармаси ва вилоят халқ таълими бошқармалари ҳузурида ташкил этиш. 

Жамоатчилик кенгаши учун белгиланган вазифалар ҳудудий жамоат кенгашлари фаолиятини тартибга солишда ҳам қўллаш.
Кун тартибидаги масалаларни муҳокама қилиш натижаси бўйича йиғилиш қарор қилади:

1. Халқ таълими вазири Б.О.Саидовнинг кенгаш фаолияти юзасидан  йиғилишда билдирган фикрлари маълумот учун қабул қилинсин. 

2. Жамоатчилик кенгаши аъзолари таркиби иловага мувофиқ тасдиқлансин. 
3. Жамоатчилик кенгаши фаолиятини мувофиқлаштириб бориш вазифаси
 А.Авлоний номидаги халқ таълими муаммоларини ўрганиш ва истиқболларини белгилаш илмий тадқиқот институти (А.Раджиев)га юклатилсин. 
4. Жамоатчилик кенгаш фаолиятини тартибга солиш бўйича низом лойиҳаси ишлаб чиқиш вазифаси А.Авлоний номидаги халқ таълими муаммоларини ўрганиш ва истиқболларини белгилаш илмий тадқиқот институти (А.Раджиев)га юклатилсин.
5. Оммавий ахборот воситалари ва жамоатчилик билан алоқалар бўлими (Л.Рустамова):
кенгаш йиғилишларини оммавий ахборот воситалари, вазирликнинг расмий 
веб-сайти ҳамда ижтимоий тармоқларда ёритиб боришни таъминласин. 
5. Мазкур баённинг ижросини назорат қилишни ўз зиммамда қолдираман. 
